
Мамлекеттик финансыны жана мамлекет-
тик менчикти түзүү жана пайдалануу үчүн 
тикелей көзөмөлдү жүзөгө ашыруу процес-
синде Кыргыз Республикасынын Эсептөө па-
латасынын ишинин натыйжалуулугун жо-
горулатуу анын укуктук статусунун жана 
уюштуру-ченемдик негиздеринин алкактары-
нын кууштугу менен түшүндүрүлөт. Өлкөдө 
рыноктук мамилелерди өнүктүрүү, экономи-
када мамлекеттик эмес сектордун көп болушу 
Кыргыз Республикасынын Эсептөө палата-
сына менчиктин формалары боюнча ишкана-
ларды жана уюмдарды реалдуу бөлүштүрүү, 
бул көзөмөлдөө ишинин чөйрөсүн күчтөнтүү 
милдеттеринен мамлекеттик финансы көзөмөл 
маселелери боюнча Кыргыз Республикасынын 
мыйзамдарынын артта калышын четтетүүнү 
эске алуу менен кошумча көзөмөлдүк ыйга-
рым укуктарды берүүнү шексиз талап кылат.

Кыргыз Республикасынын Эсептөө пала-
тасынын укуктук талаасын өркүндөтүү жана 
кеңейтүү, анын көзөмөлдүк ишинин натыйжа-
луулугун жогорулатуу үчүн укуктук шарттар-
ды түзүү максатында төмөнкүдөй маселелерди 
мыйзамдуу жөнгө салуу зарыл.

Кыргыз Республикасынын Эсептөө палата-
сынын ишинин “тарбиялык же экономикалык 
натыйжалуулугун” жогорулатуу жана бюд-
жеттин ойдогудай аткарылышы багытында-
гы бүтүндөй мыйзамдарды өркүндөтүү үчүн 
колдонуудагы мыйзамдарга түп-тамырынан 
бери өзгөртүүлөрдү жана олуттуу толуктоо-
лорду тикелей киргизүү аркылуу жүзөгө ашы-
рылууга тийиш, бул бардык жерлерде жана 
бардык деңгээлдерде мамлекеттик бюджеттик 
каражаттарды жана максаттуу эмес багыт-
тагы менчиктин объектилерин пайдалануу 
мүмкүнчүлүктөрүн жокко чыгаруу үчүн керек. 

Коомубуздун экономикалык, укуктук 
жана саясий чындыгын, Кыргызстандын 
мамлекеттик жана административдик-ай-
мактык түзүлүшүнүн формаларын эске алуу 
менен Конституциялык жоболорду жана 
башка мыйзамдарды (эл аралык жана айрым 

мамлекеттерди кошуп алганда) теориялык 
терең талдоо, мамлекеттик финансы көзөмөлү 
жөнүндөгү Мыйзамда мурда белгиленгендей, 
финансы-экономикалык жана укуктук зарыл-
чылыктарды иштеп чыгууну шарттаган.

Автордун көз карашы менен алганда, азыр-
кы колдонуудагы мыйзамга өзгөртүүлөр жана 
толуктоолор төмөнкүдөй багыттар боюнча 
ишке ашырылууга тийиш.

Бүтүндөй алганда, Кыргыз 
Республикасынын Эсептөө палатасынын ста-
тусун жана ишин регламенттеген жаңы мыйзам 
актыларын иштеп чыгуунун маанилүүлүгүн 
жана заманга ылайыктуулугун негиздөө ме-
нен жаңы идеяларды жана сунуштарды таа-
нуу жана ишке ашыруу маанилүү деңгээлде 
конституциялык жол менен гана мүмкүн 
боло тургандыгын эске алганда, Кыргыз 
Республикасынын Конституциясына жаңы бе-
ренелерди киргизүүнүн өзү мамлекеттик кы-
зыкчылыктарды коргоо мүмкүнчүлүктөрүн 
пайда кылат.

Кыргыз Республикасынын Конституция-
сына төмөнкүдөй өз алдынча берене-
лер түрүндөгү толуктоолорду киргизүү 
сунушталат:

“Мамлекеттик финансы көзөмөлүн жүзөгө 
ашырууда бюджеттин аткарылышы, аны укук 
ченемдүү, максаттуу жана натыйжалуу башка-
руу жана Кыргыз Республикасынын Жогорку 
Кеңеши мамлекеттик мүлкүн пайдалануу үчүн 
шайлоо негизинде Кыргыз Республикасынын 
Эсептөө палатасын түзөт. 

Кыргыз Республикасынын Эсептөө па-
латасы – көз карандысыз, тышкы мамле-
кеттик финансы рыногу туруктуу иштеген 
Кыргыз Республикасынын Президентинин 
жана Кыргыз Республикасынын Жогорку 
Кеңешинин алдында гана отчёт бере турган 
жогорку жана жооптуу орган [2].

Кыргыз Республикасынын Эсептөө па-
латасынын аудиторлору көз карандысыз-
дыкка ээ жана Кыргыз Республикасынын 
Конституциясына жана мыйзамдарга гана 
баш ийет”.

Кыргыз Республикасынын Конституция-
сына киргизиле турган аталган толуктоо 
Кыргыз Республикасынын Эсептөө палата-
сынын тарыхый, экономикалык укуктук жана 
мамлекеттик багыттарын аныктайт.

Кийинки маанилүү маселе – бул мамлекет-
тик эмес уюмдар жана мекемелер тарабынан 
бюджеттик каражаттардын бөлүштүрүлүшү 
үчүн көзөмөл багытында Кыргыз 
Республикасынын Эсептөө палатасынын ый-
гарым укуктарынын кеңейиши.

Кыргыз Республикасынын Эсептөө палата-
сынын формалдуу көзөмөлдүк ыйгарым укукта-
ры бюджеттик каражаттарды, жеңилдиктерди, 
артыкчылыктарды жана мамлекеттик мүлктү 
колдонбогон, бирок колдонуудагы мый-
замдарды бузуу менен салыктарды төлөөнү 
жүзөгө ашырган жана кыйла мезгилдер боюн-
ча төмөндөбөгөн, бирок көп учурда бюджетке 
карызы көбөйүп бара жаткан экономиканын 
мамлекеттик эмес секторундагы ишканаларга 
жайылтылбайт. Буга байланыштуу, мындай 
уюмдар Кыргыз Республикасынын Эсептөө па-
латасы текшерүүгө тийиш болгон объектилер-
ге киргизүүдөн маалыматтарды текшерүү үчүн 
зарыл материалдарды бербөөгө же андан баш 
тартууга б.а. текшерилүүчү объектилердин же-
текчилери тарабынан иш жүзүндө каршы ара-
кеттерди жасоого укуктуу [3].

Колдонуудагы мыйзамдарда мамлекеттик 
каражаттарды чыгымдоонун жана мамлекет-
тик мүлктү пайдалануунун натыйжалуулу-
гун жана максатка ылайыктуулугун аныктоо 
укугун берген “Эсептөө палатасы жөнүндө” 
Мыйзамдын жоболорун ишке ашыруу тарти-
би аныкталган эмес.

Кыргыз Республикасынын Эсептөө пала-
тасынын көзөмөл-текшерүү иши өндүрүштүк-
чарбалык иштин мыйзамдуулугун, бухгалтер-
дик эсептин жана финансылык отчёттуулуктун 
аныктыгын документалдык далилдөөнүн не-
гизинде гана жүзөгө ашырылат, башкача айт-
канда чет өлкөлүк терминологияга ылайык ал 
финансы аудити деп аталат. 

Бул финансы көзөмөлүнүн түрүнүн дүйнө 
жүзүндө өтө тез өнүгүүсүнүн төмөнкүдөй 
себептерин бөлүп көрсөтүүгө болот. 
Биринчиден, демократизацияны андан ары 
өнүктүрүү жолунда дүйнө жүзүндөгү көптөгөн 
өлкөлөрдө саясий тутумду өнүктүрүү логи-
касынын өзү аткаруу бийлигинин иши үчүн 
таасирдүү контролду уюштурууда коомчу-
луктун керектөөсүн жогорулатат, бул финан-
сы көзөмөлүнүн тышкы органдарынын ролун 
жана таасирин жогорулатпай койбойт.

Экинчиден, чет өлкөлөрдүн көпчүлүгүндө 
тышкы жана ички финансы көзөмөлү органда-
рынын ортосундагы иш милдеттер жана ый-
гарым укуктар так чектелген. Мамлекеттик 
финансы көзөмөлүнүн тышкы органдары, 
эреже катары, аткаруу бийлигинин органда-
рынын жылдык отчётторунун финансы ау-
дитине көңүл бурат, ал эми ички контролдук 
түзүмү министрликтердин жана ведомство-
лордун ичиндеги эсептерди жана финансы от-
чёттуулугун жүргүзүүнүн тууралыгын текше-
рет. Мындан тышкы, мамлекеттик финансы 
көзөмөлүнүн органдары ички көзөмөл тутум-
дарына карата жетекчи ролду ойнойт, аларды 
текшерүүнүн жыйынтыктарын баалоого укук-
туу жана зарыл болгон учурда бюджет алуучу-
лардын финансылык отчёттуулугун деталдуу 
текшерүүнү жүргүзөт жана аларга финансы-
лык аудитти гана эмес ошондой эле мамлекет-
тик каражаттардын натыйжалуу пайдаланы-
лышын текшерүүнү жүргүзүү мүмкүнчүлүгүн 
берет.

Үчүнчүдөн, өнүккөн өлкөлөрдө финансы 
аудитинин өзүнүн натыйжалуулугу кыйла 
өскөн. Финансылык тартип бузууларды та-
буунун жана болтурбоонун мүмкүн болуучу 
жетиштүү түрдөгү жогорку деңгээлин кам-
сыз кылып жаткан көзөмөлдөө механизмдери 
түзүлгөн жана иштеп жатат. Мында бюджет-
тик процессти уюштуруунун ачык-айкындуу 
жана көрүнүктүү жогорку деңгээли олуттуу 
финансылык тартип бузуулардын барыдан 
мурда каражаттардын максатсыз колдонулу-
шунун санын кыскарышына алып келет.

Төртүнчүдөн, натыйжалуу аудитти 
өнүктүрүүнүн дагы бир маанилүү себеби 
(жана ошол эле мезгилде шарттары) финан-
сы көзөмөлүнүн тышкы органдарынын от-
чёттуулук ишинде парламенттердин аларга 
кызыкдарлыгын жогорулатуу көйгөйү болуп 
саналат. Өнүккөн өлкөлөрдө финансы ауди-
ти текшерүүлөрдүн жыйынтыгында аткаруу 
бийлиги тарабынан бюджеттик каражаттарды 
колдонууда улам барган сайын олуттуу тар-
тип бузуулардын азайып бара жатышы бай-
калган парламенттер үчүн кызыгуулардын 
төмөндөп бара жатышын көрсөтөт. Ошол эле 
мезгилде натыйжалуулуктун аудити бардык 
коомчулуктун кызыгууларынын көз карашы-
нан алып караганда, тигил же бул бюджеттик 

программалар менен долбоорлордун натый-
жалуулугу жөнүндө парламентчилерге кызык-
туу болгон маалыматтарды берет.

Аталган көйгөй ички контролдун таасирдүү 
тутумун түзүү жолу менен чечилиши мүмкүн, 
ага отчёттуулуктун аныктуулугун жана эконо-
микалык субъектилер тарабынан мыйзамдар-
дын сакталышын текшерүү боюнча негизги 
жүк жүктөлөт. 

Азыркы мезгилде Кыргыз Республикасынын 
Эсептөө палатасынын ролун жогорулатуу жол-
дору көзөмөлдүн субъектиси жана көзөмөлдүк 
иштин принциптерин натыйжалуу пайда-
лануу катары анын статусун тактоого гана 
эмес, ошондой эле усулдук, инструменталдык 
жана уюштуруу-укуктук мүнөздөгү бир катар 
көйгөйлөрдү чечүүгө тыгыз байланыштуу.

Биздин пикирибиз боюнча, усулдук жана 
инструменталдык мүнөздөгү көйгөйлөр анын 
комплекстүүлүгүн жана тутумдуулугун; бюд-
жеттик каражаттарды жана мамлекеттик 
мүлктү мыйзамсыз жана натыйжасыз пайда-
ланууларды байкоого жана тактоого, бюд-
жеттик процессте тереңдеп кеткен экономи-
калык кемчиликтердин себептерин табууга 
жана көзөмөл объектисиндеги иштердеги оң 
өзгөрүүлөрдү божомолдоого өбөлгө түзгөн за-
манбап көзөмөлдөө усулдарын иштеп чыгууну 
жана иш жүзүнө киргизүүнү пайда кылууда.

Уюштуруу-укуктук мүнөздөгү көйгөйлөр 
мамлекетке келтирилген зыяндардын ордун 
толтуруу, горизонтал жана вертикаль боюнча 
мамлекеттик финансы көзөмөлүнүн ар кандай 
институттары менен милдеттерин чектөө жана 
тыгыз аракеттенүү менен текшерүүлөрдүн 
жыйынтыктарынын реалдуу аткарылышын 
камсыздоодон улам көрүнөт. Мунун баарды-
гы көзөмөлдүк иш чаралардын сапатына жана 
натыйжалуугуна таасири тийет. Финансылык 
тиешелүү агымдардын жана аталган чөйрөдөгү 
уюмдардын иш жыйынтыктарына жараша 
каржылоолордун ачык-айкындуулугун кам-
сыздоо зарыл.

Илимде жана практикада биринчи кезек-
те эмнени көзөмөлдөө: статистиканыбы, б.а. 
кирешелердин келип түшүүсүн жана бюджет-
тик каражаттардын мыйзамдуу чыгымдалы-
шын же динамиканыбы, б.а. бюджеттик ма-
милелерди контролдоо керекпи деген маселеге 
бир жактуу жооп иштелип чыгыла электиги 

тууралуу тыянакка келүүгө болот. Биздин ою-
убуз боюнча, бюджеттик мамилелерди (бюд-
жеттер аралык мамилелерди кошуп алганда) 
өнүктүрүү региондун бардык финансы туту-
мунун натыйжалуулугун жогорулатууга алып 
келиши мүмкүн. Эсептөө палатасы өзүнүн 
текшерүүчүлүк иши менен гана бюджет алу-
учулардын ишине олуттуу таасир көрсөтө 
албайт, ал бюджеттик каражаттарды пайда-
лануунун натыйжалуулугун жана мыйзамду-
улугун жогорулатуу милдеттеринен улам ке-
лип чыгат. Финансы-бюджеттик мамилелерди 
түзүүгө активдүү таасир көрсөтүү менен гана 
буга жетишүүгө болот.

Көпчүлүк учурларда финансы көзөмөлүнүн 
жогорку органдары мыйзам чыгаруу бийлиги-
нин институту катары адегенде мамлекеттик 
бюджетти пайдалануу, биринчи кезекте мам-
лекеттик менчиктин базасында (негизинде), 
андан кийин анын башка формаларында чар-
ба жүргүзгөн субъектилердин финансы-эко-
номикалык иш-чөйрөсүнө тиешелүү тышкы 
көзөмөлдү жүзөгө ашырууда өз өлкөлөрүнүн 
парламенттерине көмөк көрсөтүүгө 
чакырылган.

Өнүккөн өлкөлөрдө “Финансы көзөмөлүнүн 
жогорку органы” деген аталыш бирдей эмес, 
мисалы, Австрияда, Венгрияда, Вьетнамда, 
Германияда, Россияда, Румынияда, Францияда 
– Эсептөө палатасы; Албанияда – мамлекет-
тик көзөмөл кызматы; Улуу Британияда – 
Улуттук көзөмөл-текшерүү башкармалыгы; 
Бразилияда жана Испанияда – Эсеп трибуна-
лы; Италияда – Эсеп соту; Кытайда – Эсептерди 
текшерүүнүн жогорку мекемеси; Колумбияда – 
Республиканын башкы көзөмөлү; Малайзияда 
– Башкы аудитор; АКШда – Башкы эсеп баш-
кармалыгы; Филиппиндерде – Аудит комисси-
ясы; Чех Республикасында – Жогорку көзөмөл 
кызматы ж.б. [4]. 

ФКЖО ар кандай өлкөлөрдө өзүнүн аталы-
шы менен гана эмес калыптануу тарыхы, иши-
нин конституциялык негизи, мекеменин мак-
саты жана ыкмалары көз карандысыздыктын 


